
Abstract. Persian is currently taught as the main and second language in the country. 

However, although the Persian language is taught in the educational institutions of the 
country, there are not many scientific and methodological studies on it. Therefore, the article 
focuses on teaching Persian through contemporary websites. In the 21st century, new 
technologies are bringing significant changes to the development of education and science. 
As a result, the use of new technologies in the educational process of Kazakhstan is being 
developed rapidly. Therefore, classes conducted using new technologies arouse the 
enthusiasm and interest of students and provide opportunities for them to get quality 
education. This article also mentions a number of websites that teach Persian and discusses 
about the benefits and services they provide. Based on the survey findings, the efficiency of 
the "Persian language online" website, which is often used and accessible for learning the 
Persian language anywhere in the globe, and the beneficial features of its instructional 
resources are examined. Each language has distinctive characteristics in its spoken forms. In 
addition to highlighting the particular grammatical traits of spoken Persian, this article also 
focuses attention on the differences between written and spoken Persian. This will simplify 
the process for the language student to understand the lessons provided on Persian language 
learning websites. Furthermore, by using the "Persian language online" website, language 
learners can enhance their proficiency, establish lingua-cognitive competence, and broaden 
their knowledge of this language. They can also assess their own progress by completing the 
test tasks that are provided at the conclusion of each topic. As a result, the students will  

subsequently be able to communicate fluently in the language. 
Keywords: Persian language, website, spoken language, language learner, test, 

modern, text, dialogue, glossary, modern, method, learning process 

Аннотация. Қазіргі кезде еліміздегі жоғарғы оқу орындарында тіл 

үйренушілер парсы тілін негізгі немесе екінші шет тілі ретінде оқиды. Дегенмен, 
жоғарғы оқу орындарында бұл тіл оқытылғанымен ол жайында ғылыми-әдістемелік 
зерттеулер аз. Сондықтан, бұл мақала парсы тілін үйретуге бағытталған веб сайттарға 
арналады. XXI ғасырда жаңа технологиялар  білім мен ғылымның дамуына үлкен 
өзгерістер енгізуде. Соның нәтижесінде Қазақстанның оқу үдересінде жаңа 
технологияларды қолдану дұрыс жолға қойылып қарқынды даму үстінде. Демек, жаңа 
технологияларды қолданып өткізілген сабақтар білімгерлердің ынтасы мен 
қызығушылығын оятып, олардың сапалы білім алуына мүмкіндіктер береді. Бұл 
мақалада да парсы тілін оқытуға арналған бірнеше веб сайттар анықталып олардың 
қызметтері мен маңыздылығы сөз болады. Соның ішінде әлемнің кез келген жерінде 
парсы тілін үйрену үшін жиі қолданыдатын және қолжетімді «Persian language online» 
сайтының тиімділігі айтылып, ондағы оқу материалдарының  пайдалы жақтары 
берілген сауалнама нәтижесі негізінде сарапталады. Әр тілдің ауызекі сөйлеу тілінде 
өзіндік ерекшеліктері бар. Сол сияқты бұл мақалада да парсы тіліндегі сөйлесім мен 
жазылым арасындағы айырмашылықтарға дәлелдер беріліп,  сөйлеу тілінің өзіндік 
грамматикалық ерекшеліктері  назарға алынады. Бұл — тіл үйренушінің парсы тілін 
үйренуге бағытталған веб сайттарда кездесетін оқу материалдарын дұрыс игеруге 
көмегін тигізеді. Сондай-ақ, «Persian language online» сайтын қолдану арқылы тіл 
үйренушілердің тілдік қорының дамуы, танымының кеңеюі, лингвоелтанымдық 
құзыреттілігінің қалыптасуы, әр тақырыптың соңында берілетін тест тапсырмаларын 
орындауы арқылы өздерін бағалауы, парсы тілінде сауатты және  еркін сөйлеуге 
мүмкіндіктер беретіні айтылады.   

Түйін сөздер: парсы тілі, веб сайт, сөйлеу тілі, тіл үйренуші, тест, заманауи, 
мәтін, диалог,  глоссарий,   заманауи,    әдіс, оқу үдерісі 

Аннотация. В настоящее время  обучающиеся в учебных заведениях страны 

изучают персидский как основной или второй язык, несмотря на это данный  язык 
преподается в университетах, но по нему не так много научных и методических 
исследований. Поэтому эта статья посвящена веб-сайтам, предназначенным для 
изучения персидского языка. Известно, что в  XXI веке новые технологии вносят 
большие изменения в развитие образования и науки. Использование новых технологий 
в образовательном процессе Казахстана хорошо налажено и быстро развивается. 
Уроки, проводимые с использованием новых технологий, пробуждают энтузиазм и 
интерес учащихся и предоставляют им возможности для качественного образования. В 
этой статье также указаны несколько специализированных веб-сайтов по обучению 
персидскому языку и обсуждаются их услуги и важность. Среди них по результатам 
опроса анализируется эффективность доступного сайта «Персидский язык онлайн», 
который широко используется для изучения персидского языка в любой точке мира, и 
полезные аспекты его учебных материалов. Верно, что каждый язык имеет свои 
особенности в разговорной речи. В данной статье приведены различия между 
разговорным и письменным персидским языком, а также учтены особенности 
грамматики разговорного языка, что поможет обучающемуся правильно освоить 
учебные материалы, размещенные на сайтах, направленных на изучение персидского 
языка. А также, пользователи при использовании сайта «Персидский язык онлайн» 
развивают свою языковую базу, расширяют свои знания, а также языковую 
компетенцию, выполняя тестовые задания оценивают себя, тестовые задания  даны в 
конце каждой темы,  в итоге  пользователи веб -сайта  свободно говорят на персидском 
языке. 

Ключевые слова: персидский язык, веб-сайт, разговорный речь, изучающий 
язык, тест, современный, текст, диалог, глоссарий, современный, метод, процесс 
обучения 

  
Кіріспе 
Қазіргі заманның негізгі білім беру жүйесінің ажырамас бөлігі заманауи 

цифрлық инфрақұрылым болып саналады. Атақты педагог К.Д. Ушинский айтып  

өткендей, заманға сай әр мұғалім, өз білімін артырып,  ескі  қайталанатын сабақтардың 
орнына, жаңа  талаптарға сәйкес инновациялық  технологияларды өз сабақтарында 
қолданса, сабақ тартымды болып, мәнді, мағыналы болатыны әбден мүмкін. Осы 
жайында ҚР «Білім туралы» Заңының 8-бабында «Білім беру жүйесінің басты 
міндеттерінің бірі — оқытудың жаңа технологияларын енгізу, білім беруді 
ақпараттандыру, халықаралық ғаламдық коммуникациялық желілерге шығу»- деп  
айтылған (Жаңа білім  беру жүйесі, 2022).    

 Республикамыздың «Білім туралы» Заңында «Білім беру жүйесінің басты 
міндеті — ұлттың және жалпы адамзаттың құндылықтары, ғылым мен практика 
жетістіктері негізінде жеке адамды қалыптастыруға және кәсіби шыңдауға бағытталған 
білім алу үшін қажетті жағдайлар жасау, оқытудың жаңа технологияларын енгізу, білім 
беруді ақпараттандыру, халықаралық ғаламдық коммуникациялық желілерге шығу» – 
деп білім беру жүйесін одан әрі дамыту міндеттерін көздейді. Білім мен ғылымның 
дамуына жаңа технологиялардың үлесі зор. XXI ғасыр — жаңа ақпараттық 
технологиялар ғасыры. Сондықтан елімізде білім беру жүйесін  жаңғырту үдерісі 
жалғасын тауып отыр. Білім жүйесі дамыған қарқынмен өзгеріп жатыр. Жоғары 
технологиялар біздің нені және қалай үйренетінімізді анықтайды. Болашақта олардың 
білімге ықпалы арта түспек. Барлық университеттер техникалық жаңалықтарды енгізуі 
керек, әйтпесе олар ұсынатын білім заман талабына және студенттердің сұранысына 
жауап бере алмайды. Бұған жол бермеу үшін цифрлық білім беруді дамытып, оны 
дәстүрлі біліммен біріктіруі қажет. 

 Дүние жүзі сарапшыларының ауқымды бөлігі білім берудің қазіргі сәтте 
бұрын-соңды болмаған орында — дағдару нүктесінде тұрғандығымен келісіп отыр. 
Әлем бетбұрысты кезеңге –цифрлық қоғам моделіне көшу сатысына дөп келді, оның 
бір белгісі — тілдесу мен білім алудың цифрлық форматтарының белең алуы. Тағы бір 
кеңінен таралған түсінік XIX-XX ғасырлардың білім  беру  бағдарламалары әбден 
ескерді. XXI ғасырдың білікті тұлғасы алдыңғы буындармен салыстырғанда мүлде 
бөлек дағдыларды меңгерген болуы тиіс дегенге саяды (Саясат, 2022).  

XXI ғасырдағы ақпараттандыру қоғамның білім жүйесінде нарыққа 
кажеттілікті қанағаттандыру үшін мынадай міндеттерді шешу қажет етіп отыр, атап 
айтсақ жаңа технологияны, интернет, компьютерлік желілерді, телекоммуникациялық 
және   электронды оқу құралдарды оқу жүйесінде қолдану арқылы білім жүйесін 
дамыту болып табылады. Осыған орай, бағдарламалық және әдістемелік 
қамтамасыздандыруларды барынша арттырумен қатар, білім беруде заманауи 
ақпараттық технологияларды пайдалану педагогикалық кадрлардың біліктілігін 
жетілдіруде байқалады. Білім беру веб сайттары — жеке тұлғаның, қоғам мен 
мемлекеттің мүддесі үшін оқыту мен тәрбиелеудің мақсатты процесін қамтамасыз 
ететін, мағынасы жағынан біртұтас, навигациялық және физикалық бір серверде 
орналасқан қайталанатын дизайны бар веб-беттер жиынтығы. Оның ішінде білім 
алушыларды бағалау немесе білім деңгейлерінің жетістігі туралы анықтама болуы 
мүмкін. 

Студенттердің өз бетінше дайындығында веб-ресурстарды пайдалану барлық 
жастағы оқушылардың жас, психологиялық және жеке ерекшеліктерін ескере отырып, 
олардың тілдік ақпаратты сәтті меңгеруіне және сөйлеу дағдыларын дамытуға 
мүмкіндік береді, оқу процесін қызықты етеді, жанды және ақпараттылығы есте 
сақтаудың барлық түрлеріне және тілдік материалды қабылдаудың барлық тәсілдеріне 
әсер етеді және осылайша шет тілін үйрену процесін жеңілдетеді. Сабақтың тартымды 
өтуі, ұтымды тәсілдерді дұрыс қолдана білу бүгінгі ұстаздан ізденісті талап етеді.  

Ғылым мен техниканың қарыштап дамып, ақпарат ағыны ұлғайып отырған заманда 
ақыл-ой қабілеттерін қалыптастыру, адамның қабілеті мен дарындылығын дамыту оқу 
орындарының басты міндеті болып табылады. Мұғалімнің тынымсыз ізденісі мен 
шығармашылығын дамытатын жаңартылған педагогикалық технологияларды 
дамытуда үлкен бетбұрыс болып табылатын білім беру кеңістігін жаңғырту қажет. 
Өйткені, оқу-тәрбие процесін мемлекеттік білім стандарты деңгейінде ұйымдастыру 
жаңа педагогикалық технологияларды енгізуді талап етеді. 

Шетел тілін оқытуда Интернеттің алатын орны ерекше. Тіл үйренушілер 
Интернет   талаптары негізінде тапсырмаларды орындайды, шет тілінде электронды 
пошта  WhatsApp арқылы хабарлама алысып, виртуалды қатынас клубтары – 
конференцияларға қатысуға мүмкіндік береді. Қалаған кезде мәтіндік 
хабарламалармен алмасуға, әртүрлі бағдарламаларды тыңдауға, бейнероликтер көруге, 
ақпараттың кез-келген түрін қолдануға болатыны белгілі. Сондай-ақ Интернет шетел 
тілін үйретіндерге аутентті мәтіндерді пайдалануға тіл тасушыны тыңдау, олармен 
байланыс жасау табиғи тілдік ортаны қалыптастыруға көмектеседі. Еліміздің әдіскер 
ғалымдары Ж. Қараев, Ә. Жүнісбек, Қ. Жанпейісова және т.б. оқыту технология 
бойынша жазылған маңызды зерттеулері оқыту үдерісінде пайдаланылады (Sadykova, 
2022). Ал қазіргі білім саласындағы цифрландыру  мәселесі «Цифрлы Қазақстан» 
мемлекеттік бағдарламасының төртінші бағытына, «Адам капиталын дамыту» 
үдерісімен сабақтастықта сөз болады (Исабекова, 2022).     

Зерттеу әдістері 
Зерттеу міндеттерін шешу үшін төмендегідей зерттеу әдістері пайдаланылды:  

1) Теориялық: әдістемелік, педагогикалық, психологиялық әдебиеттерді талдау;  
2) Эмпирикалық: эксперимент, байқау, сауалнама, сынау. 

Нәтижелер мен талқылау 
Шетелдік әдіскер ғалымдар Замерченко Н.И. және Кузнецов А.В. электронды 

оқулықтардың пайдалы жақтарына тоқталып, оқытушыларға түсетін қиындықтарды 
сейілтіп, тіл үйренушілердің сол пәнге деген қызығушылықтарын дамытады дейді 
(Замерченко, 2018). Жалпы электронды оқулықтардың тиімділігіне тоқталатын болсақ, 
студенттер  жеке қажеттіліктеріне бейімделеді, аудиомәтіндер мен бейнежазбалармен 
жұмыс істеуіне мүмкіндік алады, ақпаратты қабылдауы кеңейеді, берілген 
кескендемілер, суреттер және диаграммаларда айқындылық болады, білімді 
бағалаудың қарапайымдылығы мен жолы анық шешіледі. Демек, электронды оқулық 
— оқу үрдісінде қағаз нұсқаулығының орнына пайдалануға болатын оқу құралы. 
Электрондық оқулықта әдістемелік құралдардың сапасы жоғары, материалды берудің 
анықтығы, жүйелілігі бар болып табылады. Студенттер гиперсілтемелері бар жақсы 
электронды оқулықты пайдалана отырып, материалды өз бетінше толықтырады. 
Электронды оқулықтар жазба жұмыстарын тексеруді автоматтандыруға септігін  
тигізеді. Мәтіндегі грамматикалық және орфографиялық қателерді тауып қана қоймай, 
сондай-ақ стильдік түзетулер енгізуге, сондай-ақ әрбір жіберілген қатеге егжей-тегжей 
түсініктеме беруге қабілетті Интернет қызметтері қолданылады, заманауи 
оқытушының жұмыс жағдайын айтарлықтай жақсартуға, өзін-өзі дамытуға және 
сабақтарға аса мән беріп дайындауға мүмкіндік береді ( Japos, 2013). 

Жаңа ақпараттық технологиялардың көмегі арқылы парсы тілін оқытудың 
заманауи, тиімді жолдарына тоқталып өтейік. Осы орайда ирандық әдіскер А. 
Вакилифард пен М. Ходадиан өз зерттеулерінде «Жаңа технологиялар тілдің 
меңгертуіне жаңа өзгерістер әкеледі. Соңғы кезде қашықтықтан оқыту дами бастады. 
Парсы тілін қашықтықтан оқыту шетелдіктер үшін ең ыңғайлы және тиімді оқыту  

жүйесі болып табылады»-деп атап өтеді (Вакилифард, 2013).   
Әдіскерлер  шетел тілі лексикасын оқытуда сөздіктің алатын орны ерекше 

екенін айтады. Cтудент сөйлеу барысында сөздік қорды дұрыс пайдаланып, өз ойын 
ауызша немесе жазбаша түрде мейлінше дұрыс әрі орынды жеткізуге үйренуі керек. 
Парсы тілін  оқытуда сөздіктің  маңызы зор,  әр уақытта қажетті сөздерді таба аламыз 
және Интернет көздері арқылы парсы тілі сөздіктерін студенттерге қолдану өте 
пайдалы. Осы орайда тілдік қорды дамытуға арналған www.vajehyab.com веб-сайтымен 
жұмыс істеу арқылы сіз парсы сөздерінің мағынасын біліп, олардың қолданылу 
аясының кеңдігімен танысасыз. Осындай заманауи онлайн сөздіктер студенттердің әр 
сөздің контексте қолдануын үйренеді, тіл байлығы мен сөздік қорын дамыта алады. Бұл 
заманауи сөздік нені қамтиды? Ол әйгілі 15 томдық Деххода, Омид,  Моин және т.б. 
сөздіктерден тұрады.  Сонымен қатар, мұнда сөздердің синонимдері мен антонимдері 
де қамтылған. Бір сөзді әр автор бірнеше мағынада береді. Яғни, бұл сөздікте бір сөздің 
бірнеше анықтамасы, ағылшынша аудармасы да бар, қысқасы аталған 
www.vajehyab.com сайтымен жұмыс жасау нәтижесінде  тіл үйренушілердің сөздік 
қоры дамиды. 

 Одан басқа  TooTee TV сайтын ұсынар едік, тіл үйренушілерге арналған «Learn 
Persian طوطی آموزش فارسی» сайты мұғалімдерге өз оқушыларына тілді үйретуде қосымша 
көмек көзі болып саналады және бұл сайттан олар жоғары сапалы білім беру 
ресурстарын таба алады. Бейне мәтіндерді, әдемі жарқын анимация мен жарқын 
иллюстрациялары бар қысқа, түсінікті және  адамды өзіне аударатын қысқа бейнелерді 
пайдаланудың ұтымды жағы жас тіл үйренушілерге үлкен көмек береді. Бұл 
студенттердің назарын көбірек аудартып, қарастырылатын тақырыпқа деген 
қызығушылықты оятады. Бұл бейнероликтерде материалдар парсы тілінде ғана емес, 
ағылшын тілінде де берілген. 

Қаншама адам YouTube бейнелерін көру және бір нәрсені үйрену үшін 
пайдаланады. Көптеген жағдайларда бейнені көру оқудан гөрі ыңғайлы және оқытудың 
бұл түрі көбінесе материалды жақсы есте сақтауға көмектеседі. Енді сіз смартфондар, 
тіпті теледидарлар сияқты әртүрлі гаджеттерден Интернетке қол жеткізе аласыз. 
YouTube бейнехостингі парсы тілін үйрену үшін де пайдалы ресурс болып табылады, 
өйткені бейнелер шынайы, күнделікті өмір туралы, бұл олардың бүкіл әлем бойынша 
тартымдылығы мен танымалдылығын түсіндіреді. Үйге тапсырма ретінде YouTube 
сайтынан     فارسی جدید  іздеп студенттерге  қызықты ертегілер мен дастандар داستان ھای   
беруге болады. Мұның пайдасы туралы айтатын болсақ, жалпы көру және есту 
тапсырмалары жақсы есте қалады. Осылайша оқушылар ертегілерді көру және тыңдау 
арқылы әр сөздің дыбысын меңгереді, сонымен қатар екпінді дұрыс қоюға бейімделеді, 
тыңдау дағдылары дамиды. ЖОО-да шет тілін оқытудың жағдайын ескере отырып, оқу 
үрдісінде шет тілінде сөйлесім, оқылым, оқылым және тыңдалым дағдыларын  
жетілдіруге баса көңіл бөлінуі қажет. Шет тілінде сөйлесім — тілдік материалды 
меңгерудің, тілдік қатынасты жасаудың маңызды құралдарының бірі.   

 «Persian Language Online» — бұл тілді қарапайым және орта деңгейге дейін 
үйренуге қызығушылық танытатын, кез келген үйренушіге парсы тілінің онлайн 
сабақтарын тегін қолданатын қолжетімді веб-сайт. Сабақтар парсы тілінің стандарты 
негізінде лексика мен грамматиканы үйретеді. Әрбір сабақты бастайтын бейнелер, 
тапсырмалар барған сайын күрделене түседі. Одан басқа, парсы тілін үйрену  үшін 
«Persian-Learning.com», «Persian language online», «PersianPod101.com» және т.б.  
сайттарды қолдануға болады.  

Келесі веб сайт «Persian-Learning.com»  парсы тілінің тасымалдаушысы   

ирандық.  Мұнда парсы тілін бастапқы деңгейден жоғарғы деңгейге дейін үйретеді, 
жалпы ресми парсы тілі мен оның ауызекі  сөйлеу тілінен  біраз айырмашылықтары 
бар. Осындағы сабақтардың көпшілігі парсы сөйлеу тіліне арналады, осылайша сіз 
шынайы  өмірде сөйлесе аласыз. Сабақтар әртүрлі тіл дағдыларын қамтитын әртүрлі 
санаттарда: парсы  грамматикасы, парсы  лексикасы /сөздер мен сөз тіркестері/, парсы 
тіліндегі әңгімелер, фильмдер, әндерін  үйрену, парсыша оқу, парсы поэзиясы мен 
әдебиеті, парсы  идиомалары және сленг, парсы тіліндегі жаңалықтар мен аудармасы 
бар парсы әндері, парсы тіліндегі субтитрлері бар  интервью немесе сұхбаттарды 
үйретеді. Сабақтар парсы тілін үйренгісі немесе жетілдіргісі келетін кез келген адамға 
арналған және қолжетімді. 

Бұл веб сайттағы дастандарды тыңдау арқылы есітіп отырған сөйлеушінің 
сөзін түсініп, парсы тіліндегі сөздердің дыбысталу жағын үйренуге, екпінді орынды 
қоюға мүмкіндік береді, тыңдай отырып тілдің лексикалық  және грамматикалық 
құрылымы үйреніледі, сондай-ақ парсыша оқу мен жазуды меңгеруді жеңілдетеді. 
Керісінше  үйренушінің тыңдау қабілеті нашар болса, шетел тілінде қарым-қатынас 
жасауы қиынға соғады. Мұқият тыңдап, құлақ аса білген үйренуші есте сақтау 
қабілетін дамытады, парсы тіліндегі сөздерді тыңдап, әр сөздің айтылуына дұрыс мән 
беріп, солай жаттығады. Бастапқы кезде де сөздердің айтылуына мән берілсе, солай  
есінде сақталады. Сол үшін шетел тілін оқытудың бастапқы кезеңінде айтқанға, 
оқылғанға құлақ сала білу маңызды, бұның өзі шет тілінде үйренушілердің шынайы 
сөзін есітуге мүмкіндік береді. Осы сайттағы аудиомәтіндер  үйренушілердің  
деңгейлеріне сай, түсінікті  және  әр мәтіннің өзіндік тәрбиелік мәні бар. 

 «ANU. Persian Online сайты» Австралия ұлттық университетіндегі Persian 
Online — халықаралық істердің, жаһандық саясаттың және әлемдік әдебиеттің негізгі 
тілі болып табылатын заманауи парсы тілін үйрету және мәдениетімен таныстыру 
болып табылады. 

 Мұнда парсы тілін үйренушілер парсы жазуын тез меңгеріп, оқуды және 
сөйлесуді үйренеді,  парсы мәдениетімен, тарихымен және қазіргі Иранмен танысады. 
Студенттерге ауызша және жазбаша парсы тілінде жан-жақты мәлімет береді, 
керісінше алдын ала білім мен тәжірибені қажет етпейді. Парсы тілінің үйренушілері  
негізгі тілдік дағдыларды, ауызекі парсы тілін, білімдерін дамытады.    

 Жазу. Парсы әліпбиін жазуды, қолмен және курсивті парсы жазуын теруді, 
сондай-ақ әртүрлі жеке, күнделікті, академиялық тақырыптар, қызықты мәтіндер 
құрастыруды және сөйлесуді тез үйренуге мүмкіндік алады. 

 Сұқбаттасу. Интернеттегі ресурстар, іс-шаралар, әріптестер мен оқытушылар 
өзара әрекеттесу арқылы парсы тілінде сөйлеу, түсіну және тілдің сұлулығы мен 
күрделілігіне баса мән береді.     

 Оқу. Парсы жазуын және каллиграфиясын, оқуды үйренеді және ең көп 
таралған және пайдалы сөздердің сөздік қорын үйренеді. Әрбір сабақта тіл байлығын 
дамытып, оқушыларды бай мәдениет пен әдебиетке баулиды. 

 Мәдениет. Парсы мәдениетінің аспектілерін мультимедиялық сабақтар 
арқылы қолдау көрсетілетін негізгі мәдени, тарихи және әлеуметтік  инновациялық 
өзара әрекеттесу арқылы парсы мәдениетінің аспектілері туралы білетін боласыз. 

   «Persian Language Online» басқа бағдарламаларға қосымша құрал болып 
табылады. Сабақтарды дұрыс өткізуге көп пайдасы бар, әрі шетел тілін оқытуды 
жеңілдетеді. Бастапқы деңгейдегі тіл үйренушілерге көмектесуі мүмкін. Ресурстың 
күшті жақтары оның нақты спикерлерден жүктелетін дыбыстық клиптері, оның 
транскрипттері мен аудармаларды, мәдени жазбаларды және глоссарийлерді қамтиды.  

Онлайн жаттығулар кейбір лексика мен грамматикалық тәжірибені қамтамасыз етеді, 
дегенмен парсы грамматикасын жан-жақты үйрену үшін парсы тілінің оқулықтары 
сияқты басқа ресурстар қажет болуы мүмкін. Тұтастай алғанда, парсы тілін үйренуге  
қолайлы, қол жетімді оны қолдануға тұрарлық ресурс екенін айтуға болады.    

  «Persian language online» — Иран мұрасы қоры қолдайтын интернет-ресурс. 
Ол парсы тілін үйренгісі келетін кез келген адамға ақысыз қызмет етуге бағытталған. 
Парсы тілін оқытуға арналған компьютерлік бағдарламаларда тілдік қорды дамыту, 
айтылым дағдыларын дамыту, сөйлеудің диалогтық және монологтық түрлерін үйрету, 
жазуға үйрету, грамматикалық дағдыларды үйрету үшін пайдалануға болады.  

Бұл сайтта сіз әлемнің түрлі жерінде парсы тілін үйреніп, жетілдіре аласыз. 
Онда парсы тілінде белгілі бір тақырып бойынша диалогтар, мәтіндерді оқу 
(транскрипциясы бар), аударма, глоссарий және тақырып аясында тест тапсырмасы 
берілген. Сондай-ақ бастапқы деңгей, орта тіл үйренушілерге арналған 60 аудио және 
бейне сабақтар бар. Берілген әр сабақтан соң тест арқылы алған білімдерін тексереді. 
Содан кейін жіберген қателіктер бойынша пән мұғалімдері тіл үйренушілерге 
түсіндіріп, одан әрі қателіктерді болдырмаудың алдын алады. Осындай желілік 
дереккөздердің көмегімен сабақтарды түсінікті және қызықты өткізе алады. «Persian 
language online»  сайтының ұяшықтарына тоқталып өтейін: 

Келесі ретпен беріледі:  
1. Бейне  
2. Парсы мәтіні  
3. Транслитерация  
4. Аударма  
5. Глоссарий  
6. Диалог-1-2-3 
7. Ауызша және жазбаша  
8. Сабақ  тесті 
Олардың қызметтері: 
 1. Парсы тілін үйренуші тақырып аясындағы бейнематериалдарды көру 

арқылы диалогтарды тез меңгереді, парсы тіліндегі сөйлемдердің, әр сөздердің 
айтылуына мән береді. 

 2. «Парсы мәтіні» ұяшығын пайдалана отырып, олар оқылым және тыңдалым 
дағдыларын, парсы тілінде дұрыс оқуды, түсінуді үйренеді және парсы тілінде 
сауаттылығын арттырады. 

 3. Транслитерация — мұнда мәтінді дұрыс оқып, сауатты оқуға төселдіреді. 
 4. Аударма ұяшығында парсыша диалог пен мәтіндер  ағылшын тілінде  

беріледі және осы  екі тілдегі аудармаларды салыстыруға болады. Мұның өзі ағылшын 
және парсы тілін меңгеріп жатқан студенттерге, тіл үйренушілерге  үлкен көмегі 
болады.  

5. Глоссарий, сабақта қолданылған жаңа сөздер беріледі, оларды тыңдай 
отырып, олардың шет тілінде қалай айтылуына мән беріп, фонетикалық, лексикалық  
дағдылары қалыптасады. 

 6. «Диалог-1-2-3» блогында сабақ барысында сөйлесу дағдыларын дамытуға 
арналған шағын диалогтар бар. Міне, осы жерде  парсыша сөйлесуге бейімделеді. 

 7. Парсы сөздерінің көпшілігінің жазбаша да, ауызша да формасы бірдей емес, 
оны сөйлеу тілінде байқауға болады. «Ауызша және жазбаша» ұяшығындағы осы 
сабақта қолданылатын сөздер мен сөз тіркестері олардың айтылуына немесе 
жазылуына байланысты ерекшеленеді. Тіл үйренуші парсы тіліндегі жазбаша және  

ауызша түрін ажырата алады. 
8. «Сабақ  тесті» ұяшығында тіл үйренушілердің берілген сабақты  бекіту үшін    

тексеретін  өте қолайлы етіп құрастырылған тапсырмаларды орындайды, бұл ұяшық 
олардың білімдерін жетілдіруге және сауатты болуға мүмкіндік береді.  

Сайттағы диалогтар  қазіргі  парсы сөйлеу тілін қолданған. Ирандық әдіскер 
ғалым Ф. Жафари өзінің  «Шетелдіктерге парсы тілін үйрету және ауызша және жазба 
тілдің айырмашылығына назар аударудың маңыздылығы» атты ғылыми мақаласында 
парсы тілін үйрету барсында міндетті түрде тілдегі ауызша және жазбаша түрінің 
айырмашылығына баса мән беру керектігін алға тартад   .  Ал   доктор Ахмад Сафар 
Моқаддам парсы тілінің ауызекі немесе бейресми түрі, бұл сөйлеу түрін  
қолданатындардың көпшілігі   жастар дейді (Moqaddam, 2013).       

Әсіресе әзіл-оспақ, көңілді бағдарламаларда, фильмдерде, комедияларда бұл 
сөйлеу тілі  кеңінен қолданады. Мысалы: «Gir nade» «кедергі жасама», «hal dadan» 
«күш салу», және т.б. көптеп мысалдар келтіруге болады. 

 Парсы етістіктерінің ішінде сөйлеу тілінде «аst» байламы жиі қолданылады. 
Етістік жазбашадан ауызшаға былай өзгереді: است    مادرم  مادرمھ    -این  این  яғни است-  / әст   
сөйлеу тілінде ه /э болып өзгеріп кетеді. 

 Парсы тілінде сөйлеу дағдыларын үйретуде сөйлесім мен жазылым 
арасындағы айырмашылықтарға мән берілуі керек. Сөйлеу барлық парсы 
студенттерінің ортақ мақсаты, бұл дағдыны меңгеру, өйткені жазу мен сөйлеудің екі 
түрінің арасындағы айқын айырмашылықтар көптеген қиындықтар тудырады. Осылай 
веб сайттарды қолданғанда қазіргі сөйлеу тіліндегі   диалогтарға және жоғарыда 
аталған айырмашылықтарға аса мән берген дұрыс. Ең басты қағида парсы тілінде 
сөйлеу тілінде айтылғанымен, керісінше ол сөздерді жазғанда ресми түрін жазу керек. 
Мысалы: 

Мына сөйлем ресми түрінде жазылған.  این کتاب من است 
Мына сөйлем сөйлеу тілінде жазылған.     این کتاب منھ  
Осындай сөйлемдердің қай жерде қалай қолданатынын және сөйлеуге тән 

элементтерді, ол көбінесе сөйлеу формасының қысқаруына байланысты ескеру қажет. 
Төменде келтірілген кейбір мысалдар нәтижелерді растайды: 

Сөйлеу тілінде-  میآید-  miayad 
Жазбашада - او میآید -u miayad  
 Мен өз университетімде парсы тілін меңгеретін студенттер арасында парсы 

тіліндегі веб сайттарды қолдануы бойынша сауалнама жүргіздім. Студенттер арасында  
сауалнама жүргізуге 25 студент қатысты. Яғни сауалнама  сұрақтарын «ия», «жоқ», 
«кейде» одан басқа «ия, үнемі», «жауап беруге қиналамын» деп жауап бере алды. 

Сауалнамалық зерттеу сандық бағалау үшін таңдалады, өйткені сұрақ 
құрастыруда үнемділік  пен іріктемеден берілген жинақтықты жалпылаудың жеңілдігін 
қамтамасыз етеді. Зерттеуде сауалнама салыстырмалы түрде  шағын топтағы адамдар 
мен үлкен топтағы адамдардан деректер жинау және атрибуттарын айқындауға  
арналған айналым уақыты жылдам саралауға мүмкіндік береді (Babbie, 1990). 

Осы орайда, сандық зерттеулер дегеніміз–абсолютті немесе салыстырмалы 
түрде көрсетілген аудитория туралы нақты деректерді алуға мүмкіндік береді, 
ақпаратты жинау және өңдеу процесін қатаң стандарттауға және рәсімдеуге 
бағытталған сипаттамалық зерттеулер. Бұл әдістерге сауалнамалар (анкеталар, пошта 
немесе, электрондық пошта немесе интернет, жеке рәсімделген және телефонмен 
сұқбат), бақылаулар, эксперименттер, тестілеу, тіркеу және т.б. болып табылады. 

Жалпы парсы тілін меңгеретін студенттер арасында «Persian language online»  

cайтын қаншалықты білетіні жайында төмендегі сұрақтарды қойдық; 
1. «Persian language online» cайтын білесіздер ме?   
2. «Persian language online» cайтын қолданасыздар ма?   
3. «Persian language online» cайты парсы тілін жетілдіруге тиімді ме?    
4.  «Persian language online» сайты сөйлесім және тыңдалым дағдыларын  

дамытуға көмектесе ме? 
 

 
1-сурет.  «Persian language online» cайты жайында студенттердің  қолдану бойынша берілген 

сұрақтардың нәтижесі 
  

Студенттерге берілген сауалнама нәтижесі көрсеткендей, студенттердің көп 
пайызы «Persian language online» cайтын өте жақсы білетінін және парсы тілін одан әрі 
жетілдіруге септігін тигізеді деп көрсетеді. 

1.«Persian language online» cайтындағы глоссариді  өз бетіңізше тыңдап, оны 
қолданасыз ба?  

2.Сайттағы әр модульден соң берілген глоссарий  парсы тілі лексикасын 
меңгеруіне қаншалықты көмектеседі?  

3.Ондағы глоссарий  арқылы парсы тілі сөздерін дұрыстап айтып, жаттығуға 
бола ма? 

4.Бұл сайтты қолданып, берілген тақырыпты тез түсінуге, тіл 
тасымалдаушының шет тілінде  сөйлегенін  еркін түсінесіз бе?  

 
2-сур. «Persian language online» cайтындағы глоссари жайында  және  оны қолдану жайында 

берілген сұрақтың нәтижесі 

Сауалнама нәтижелері көрсеткендей, сайттағы әр модульден соң берілген 
глоссарий  парсы тілі лексикасын меңгеруіне  өте жақсы көмектесетіні белгілі болды. 

1. «Persian language online» cайтындағы диалогтар сіздерге қаншалықты 
сөйлеу тілін дамытуға көмегін береді?  

2. «Persian language online» cайтындағы парсыша берілген мәтіндер мен 
диалогтар өз деңгейлеріңізге сай ма?     

3. «Persian language online» cайтындағы парсыша берілген мәтіндер мен 
диалогтарды толықтай түсінесіздер ме? Өз деңгейлеріңізге сай ма?     

4. «Persian language online» cайтындағы парсыша берілген мәтіндер мен 
диалогтар сіздерге ұнай ма?    

  
3-сур. «Persian language online» cайтындағы диалогтардың сөйлеу тілін дамытуға бола ма деген 

сауалнаманың нәтижесі 
 

Сауалнаманың нәтижесі бойынша, оң жауаптардың басым бөлігі әлі де 
«Persian language online»  cайтындағы диалогтар өздерін  парсыша сөйлеу тілін 
дамытуға көмектесетінін жауап берген және көпшілігі өз деңгейлеріне сай екенін алға 
тартады. 

1.Сайттағы әр модульден соң берілген Quiz парсы тілі лексикасын меңгеруіне 
көмектеседі ме?  

2.Сайттағы әр модульден соң берілген Quiz парсы тілінде тілдік 
материалдарды білуге септігін тигізеді ме?     

3.Сайттағы әр модульден соң берілетін Quiz-ді орындайсыз ба?    
4.Сайттағы әр модульден соң берілген Quiz тапсырмалары сіздің деңгейіңізге 

сай ма?  

4-сур. Quiz  тапсырмаларының парсы тілін меңгеруіне және деңгейлеріне сәйкестігі 

жайындағы сауалнаманың нәтижесі 
 

Тұжырым 
Сауалнама нәтижелері көрсеткендей, студенттердің «Persian language online» 

cайты бойынша хабары бар екені, бірақ оны тек сабақ барысында қолданатыны, бірақ 
қолданғандар сайттың  тиімділігі орасан екендігін, әр модульден соң берілген Quiz 
тапсырмалары мен тестін орындау арқылы өздерін бағалап, жасаған қателіктерін 
жөндейтіні, парсы тілінде тілдік материалдарды және сөйлеу тілін меңгеруіне септігін 
тигізетінін, оны орындау арқылы парсы тілін сауатты меңгеруге жақсы нәтиже беретіні 
белгілі болды. 

 Қорытынды 
Қорытындылай келе, «Persian language online» cайтындағы диалогтар 

студенттердің  парсыша сөйлеу тілін дамытуға көмектесетінін және көпшілігі өз 
деңгейлеріне сай материалдарды таңдауға  болатыны, парсы тілінің сөйлеу тілін 
үйретуге ең тиімді сайт екені анықталынды және парсы тілін оқыту үдерісінде кеңінен 
қолданылып, тілдік материалдарды сауатты үйренуіне, сонымен қатар үйренушілердің 
танымын кеңейтіп, тілдік, лингвоелтанымдық құзыреттілігінің қалыптасуына,   
бірнеше дайын диалогтарды тыңдап, кейін өзара студенттер бір-бірлерімен 
сұқбаттасуға, парсы тілінде сауатты және  еркін сөйлеуге мүмкіндіктер беретіні белгілі 
болды. Сондай-ақ парсы және ағылшын тілдері лексикасын меңгертуге әбден болады. 
Өйткені тапсырмалар парсы және ағылшын тілдерінде беріледі. Оқу үдерісінде парсы 
тілін меңгерту барысында «Persian language online»  cайтын  қолданғанда студенттердің 
деңгейі әлдеқайда өсіп, күнделікті дәстүрлі сабақтардан біраз айырмашылығы   
байқалды. 

Зерттеу барысында парсы тілін оқытуға арналған бірнеше веб сайттар берілді 
және олардың қызметтері айқындалды. Соның ішінде «Persian language online» 
cайтының ерекше қызметі таныстырылып, маңыздылығы анықталынды, парсы 
тіліндегі сөйлесімнің жазылыммен айырмашылықтары айқындалып, дәлелдер 
мысалдар арқылы берілді.  

Сайттағы диалогтарда кездесетін парсы сөйлеу тілінің  ерекшеліктеріне баса 
назар аудару керектігі жайында ескертіледі, егер бұл сайтты күнделікті сабақта немесе 
кез келген уақытта барлық қызметтерін толық рет-ретімен қолданса, тіл 
үйренушілердің сөйлеу тілін сауатты үйренуіне көмегі болады және жақсы 
жетістіктерге жеткізеді. 

